
IL-HAZEN JISTA’ JINTREBAH

Insellem lilkom, membri tal-Korp tal-Pulizija, kif ukoll lill-eks membri, li ghalkemm ma
ghadkomx fil-Korp, imma ghadkom thaddnu l-istess ideali.

Min ghandu nuccali iswed jara d-dlam anki f’nofsinhar; min hu pessimist jahseb li fid-dinja
m’hemmx tarf ghall-hazen. Imma Alla mhux indifferenti ghall-karba tal-bniedem mugugh u
baghat lil Gest biex ifejjagna mid-dnub li huwa l-gherq ta’ hafna mit-tbatija. Fil-fatt, gabel
ma tela’ s-Sema, Gesli ried jizgura lid-dixxipli tieghu li bl-ghajnuna ta’ Alla 1-hazen jista’
jintrebah. Prova ta’ dan huwa I-fatt li I-Messija nnifsu bata imma fit-tielet jum gam mill-
imwiet. Billi hafna drabi huwa l-bniedem innifsu li bl-ghemil zbaljat tieghu jikkawza t-tbatija
fl-ohrajn, Gesti jaghmel il-galb lid-dixxipli biex jipprietkaw il-konverzjoni u l-mahfra tad-
dnubiet — ghax Gesl jemmen li ma hemm ebda hazen li huwa ghal dejjem, ma hemm ebda
lejl mudlam li ma jghaddix, ma hemm ebda bniedem imhassar li ser jibga’ mhassar, ma
hemm ebda mibeghda li ma tistax tintrebah mill-imhabba. Fi tmiem il-prezenza tieghu fid-
dinja, Gesu ried jaccerta lid-dixxipli li, gravi kemm hu gravi l-hazen taghna l-bnedmin,
dejjem hemm il-possibbilta li I-bniedem jibda jikteb hajtu mill-gdid!

Qabel ihallihom, Gesl jezorta lid-dixxipli biex jibqghu fil-belt, fis-sens li ma jirtirawx f’xi
rahal mohbi fil-periferija fejn il-hajja hija aktar trankwilla, imma joqoghdu f’ambjent
metropolitan, fi¢-centru, fejn barra li hemm it-tbatija, hafna drabi jkun hemm ukoll strutturi li
joholqu t-tbatija. Ghax f’certi cirkustanzi, biex isalva gildu l-bniedem gieli jkun ittentat
idawwar wiccu jew jaghlaq ghajnejh quddiem il-hazen. Hafna drabi l-egoizmu taghna kapaci
jwassalna biex ghal xi raguni jew ohra naccettaw li “nikkoabitaw” mal-hazen, anki jekk din I-
ghazla tkun tmur kontra dak li tkun ged tiddettalna 1-kuxjenza taghna.

Qabel jitla’ s-Sema, Gest jweghedhom li 1-Missier kien ser jaghtihom l-ghodda biex jistghu
jikkumbattu 1-hazen. Fil-fatt, jghidilhom li I-Missier ser ilibbishom bil-qawwa tieghu. Din 1-
assigurazzjoni taghmlilna 1-qalb. Il-hazen mhux ser jintrebah bil-hila intellettwali u
organizzattiva taghna l-bnedmin, imma bl-ghajnuna ta’ Alla. Jgharralna bil-kbir jekk nahsbu
li wahidna ser jirnexxielna nimmansaw dan id-dinosawru tal-hazen, partikularment tal-hazen
strutturat; imma flimkien ma’ Gestl u bil-metodi ta’ Gestl naslu biex naraw lill-hazin jinbidel
u l-hazen jonqos.

Gesl ma jirbahx lill-hazin billi juza l-vjolenza li kapaci teqred lill-bniedem; imma dak li
jzarma lill-bniedem hazin hija 1-imhabba u I-hniena li jikkomunika Gesu. Il-harsa ta’ Gest
tinfed l-intern tal-bniedem, mhux ghax Gesu ghandu harsa qalila li thezza’, imma ghax jara
fil-fond: harstu ma tigafx fuq dak li jidher, imma jipprova jaqra l-istorja mohbija tal-bniedem
imqgareb, delinkwenti u antisocjali, ghax hafna drabi 1-ghemil zbaljat tal-bniedem ghandu
storja u gheruq mifruxa fil-fond tal-persuna tieghu. Hafna drabi wara azzjoni hazina jkun
hemm xi weggha mohbija. Gest jara b’qalbu aktar milli b’ghajnejh.

Gesu kien ged jafda din il-hidma tqila lil gemgha zghira ta’ rgiel dghajfa, imbezzgha, u
konfuzi. Minkejja li kellhom id-difetti taghhom, minkejja li kien hemm min ittradieh u
sahansitra kien hemm min kien kellu d-dubji tieghu dwar dak li kien ged jghidilhom, Gesu



xorta ma jitlifx il-fiduc¢ja fihom. U biex ma jhallihomx wahdihom, talab lil Ommu Marija
biex tiehu hsiebhom. Min aktar minn Marija, li gatt ma kienet imcappsa milll-hazen, seta’
jghin lid-dixxipli fil-glieda kontra kull ghamla ta’ hazen?

Gheziez membri tal-Korp tal-Pulizija (insejhilkom ‘gheziez’ minn qalbi u mhux pro-forma,
ghax jien iben wiehed minnkom!), meta llum gejtu f’dan is-Santwarju tal-Madonna Ta’ Pinu,
peress li hafna drabi I-hidma taghkom iggibkom wic¢ imb wi¢¢ mal-hazen fid-diversi
ghamliet tieghu u tmissu b’idejkom t-tbatija li jikkawzaw l-ghazliet hziena taghna I-bnedmin,
nixtieq nghidilkom kelma ta’ kuragg. Intom rizorsa indispensabbli ghan-Nazzjon, ghaliex il-
prezenza u l-hidma taghkom hija mehtiega biex ikun hawn inqas nies li jbatu kemm
fizikament u kemm moralment. Nixtieq li s-so¢jeta tkun aktar konxja tar-riskji u l-perikli kbar
li jkollkom thabbtu wicckom maghhom, intom personalment u xi drabi anki I-familjari
taghkom ukoll, fid-dedikazzjoni taghkom biex il-hazin jittrazzan. Nifhem li hafna drabi,
specjalment meta jkollkom x’tagsmu mal-kriminalita organizzata li llum ghandha dimensjoni
internazzjonali, tafu tahbtu taqtghu jieskom. Intennilkom dak li Gesu qal lid-dixxipli qabel
tela’ s-Sema: bl-ghajnuna ta’ Alla, il-hazen, li huwa kawza ta’ hafna tbatija, jista’ jintrebah.
Thallu lil hadd jisirqilkom it-tama minn qalbkom: bhal Gesli u ma’ Gesli emmnu li ma hemm
ebda hazen li huwa ghal dejjem, ma hemm ebda lejl mudlam li ma jghaddix, ma hemm ebda
bniedem imhassar li ser jibga’ mhassar, ma hemm ebda mibeghda li ma tistax tinrebah mill-
imhabba.

Nemmen li Gesti qed jafdalkom missjoni importanti hafna, mhux biss biex tittaffa t-tbatija
tal-vittmi ta’ mgiba kriminali, imma wkoll biex twieznu lil min hu fl-izball jaghraf ahjar lilu
nnifsu u jirriforma hajtu. Jien konvint li fis-so¢jeta taghna hemm individwi u familji li
jhossuhom grati lejkom, ghax bl-intervent f’waqtu taghkom intom kontu strumentali biex
bniedem imhassar jagbad it-triq tar-riabilitazzjoni. Hasra li dawn l-esperjenzi ma nisimghux
dwarhom fil-mezzi tal-komunikazzjoni. Nixtiegkom tkunu konvinti li fil-hidma xi drabi
mwieghra taghkom, intom m’intomx wahidkom, ghax ghalikom ukoll jghodd il-kliem ta’
Gesti meta qal li 1-Missier ilibbiskom bil-qawwa tieghu. Nifhem li jista’ jkun hawn min
fostkom ikun xettiku dwar dan li qed nghid — kif ghidt aktar ’il fuq, anki fost id-dixxipli ta’
Gesu kien hemm min kellu fidi zZghira! Gesli jakkumpanja u jahdem ukoll ma’ min hu nieges
mill-fidi imma ghandu rieda tajba.

Kif ghamel Gesu, hekk naghmel jien illum: inpoggikom taht il-harsa materna tal-Madonna
Ta’ Pinu. Fil-ktieb tal-Apokalissi naqraw li meta Marija kienet ser tiled lil Gest, id-dragun
(simbolu tal-hazen) mar quddiemha biex kif tiled lil Binha jibilghu, imma ma ghamlilha xejn
(ara Apok 12:1-6) u hekk Binha seta’ jirbah il-hazen. Ha tkun Marija li thariskom mill-hazin
biex tkunu tistghu tkomplu bil-qadi nobbli taghkom.



